
[᭕᭖ 56B]

᭕᭖

ᬡ᭄ᬥᬶᬢᬩᬳᬸᬤᬦ᭄ᬥᬵ᭞ᬫᬶᬯᬄᬧᬢᬶᬄᬮᬦ᭄ᬧ᭄ᬭᬫᬦ᭄ᬢ᭄ᬭᬶ᭞ᬢᬢᬦ᭄ᬧᬮᬶᬗ᭄ᬕᬭᬦ᭄᭞ᬲ᭄ᬬᬸᬄᬧ᭄ᬦᬸᬄᬢᬦ᭄ᬧᬲᬶᬭᬶᬂ᭟᭒᭘᭟ᬓᬤᬶᬕᬸᬦᬸᬂᬫᭂᬫ᭄ᬩᬄᬢ᭄ᬓᬦᬶᬂᬧ᭄ᬭᬪᬸᬨᬮᬓ᭞ᬫᬲ᭄ᬬᬦ᭄ᬤᬦᬢ᭄ᬮᬲ᭄ᬧ᭄ᬭᬧ᭄ᬢᬶ᭞ᬮᬾᬦ᭄ᬫᬳᬯᬦ᭄ᬓᬸᬤ᭞ᬦᬸᬗ᭄ᬕᬂᬍᬫ᭄ᬩᬸᬮ

ᬦ᭄ᬕᬚᬄ᭞ᬫᬫ᭄ᬧᭂᬮ᭄ᬓᬤᬶᬳᬤ᭄ᬭᬶᬫ᭄ᬩᬶᬤ᭄᭞ᬫᬭᬶᬂᬩᬜ᭄ᬘᬶᬗᬄ᭞ᬳᬕᬾᬲᬫᬶᬫᬗ᭄ᬭᬜ᭄ᬚᬶᬂ᭟᭒᭙᭟ᬫᬲᬲᬵᬫ᭄ᬧᬸᬭᬦ᭄ᬢᬢᬮᬶᬗ᭄ᬕᬶᬄᬫ᭄ᬯᬂᬫᬜᬾᬩ᭞ᬧᬹᬃᬪ᭄ᬯᬓᬢᭀᬦ᭄ᬫᬗᭂᬦ᭄ᬤᬶᬄ᭞ᬧ᭄ᬮᬗ᭄ᬓᬫᬵᬲ᭄ᬥᬸᬫᬶᬮᬄ᭞ᬲᬵᬓ᭄ᬱᬵᬢ᭄ᬕᬸᬦᬸᬂᬤᬳᬦ᭞ᬲᬂ

ᬧ᭄ᬭᬪᬸᬳᬶᬋᬂᬫᬍᬗᬶᬲ᭄᭞ᬳᬦ᭄ᬥᬸᬲ᭄ᬳᬸᬧᬫ᭞ᬫᬮᬸᬗ᭄ᬕ᭄ᬯᬶᬂᬓᬹᬃᬱᬶᬫᬡᬶᬓ᭄᭟᭓᭐᭟ᬮᬶᬭᬶᬂᬮ᭄ᬯᬶᬃᬮᬢᬸᬮᬢᬸᬳᬶᬓᬂᬤᬳᬦ᭞ᬫᬲ᭄ᬮᭂᬤᬾᬢ᭄ᬗᬺᬲᬶᬂᬳᬢᬶ᭞ᬳᬶᬓᬂᬲ᭄ᬯᬭᬫᬡ᭄ᬥ᭞ᬤᬩ᭄ᬥᬩ᭄ᬓ᭄ᬭᬲ᭄ᬫᬮᬶᬄᬕᭀᬭ᭞ᬳᬗ᭄ᬕᬦᬶᬂᬕᬸᬭᬸᬄᬫᬦᬶᬢᬶᬃ᭞ᬭᬶᬂ

ᬋᬂᬋᬫᬱ᭞ᬢ᭄ᬗᭂᬢ᭄ᬳᬶᬓᬦᬂᬪᬹᬫᬶ᭟᭓᭑᭟ᬳᬾᬄᬧᬢᬶᬄᬧᬢᬄᬲᬶᬭᬲ᭄ᬥᬬ᭞ᬫ᭄ᬯᬄᬯᬢᭂᬓ᭄ᬫᬗᬚᬶ᭞ᬓᬮᬶᬄᬧᬭᬧᬡ᭄ᬥᬶᬢ᭞ᬲ᭄ᬬᬧᬢᬫᬓᭀᬮᬶᬳᬂ᭞ᬗᬫᬭᬦᬶᬦ᭄ᬮ᭄ᬯᬶᬃᬳᬶᬧᬾᬦ᭄ᬓ᭄ᬯᬶ᭞ᬫᬗ᭄ᬕᬶᬄᬲ᭄ᬢ᭄ᬭᬶᬉᬢ᭄ᬢᬫ᭞ᬳᬲᬶᬂᬜᬶᬤᬬᬂ᭞

[᭕᭗ 57A]

᭕᭗

ᬤᬤᬶᬦᬪᬾᬭᬶᬂᬧᬸᬭᬶ᭟᭓᭒᭟ᬮᬶᬫᬂᬗᬢᬸᬲ᭄ᬗᬰᬰᬶᬄᬫᬦ᭄ᬭᬶᬫᬮᬪ᭞ᬫᬗ᭄ᬕᭂᬄᬳᬦᬭᬶᬂᬧᬸᬭᬶ᭞ᬜ᭄ᬦᭂᬂᬪᬕᬯᬵᬦ᭄ᬢ᭞ᬦᭀᬭᬮ᭄ᬬᬦ᭄ᬧᬓᬃᬬ᭄ᬬᬦ᭄ᬬ᭞ᬧᬢᬶᬄᬯᬺᬥᬫᬵᬢᬹᬃᬲᬶᬗ᭄ᬕᬶᬄ᭞ᬤᬸᬭᬸᬲ᭄ᬢᬶᬗ᭄ᬕᬭᬂ᭞ᬫᬗ᭄ᬤᬢᬶᬢ᭄ᬬᬂᬢ᭄ᬮᬲ᭄ᬳᬸᬦᬶᬂ᭟᭓᭓᭟ᬗᬫ

ᬮᬶᬳᬦ᭄ᬬᬓ᭄ᬱᬭᬵᬚᬫᬯᬘᬦ᭞ᬗᬹᬦᬶᬤᬮᬸᬳᬶᬧ᭄ᬬᬦ᭄ᬓ᭄ᬯᬶ᭞ᬫᬗ᭄ᬕᬶᬄᬲ᭄ᬢ᭄ᬭᬶᬉᬢ᭄ᬢᬫ᭞ᬭᬶᬂᬢ᭄ᬮᭂᬗᬶᬂᬯᬦᬵᬦ᭄ᬢᬭ᭞ᬉᬤ᭄ᬬᬢ᭄ᬫᬶᬓᬫᬓᬦᬵᬫᬶ᭞ᬯᬶᬢ᭄ᬕᬶᬭᬶᬧᬸᬱ᭄ᬧ᭞ᬧᬸᬢ᭄ᬭᬦ᭄ᬭᬢᬸᬮᬶᬦ᭄ᬢᬂᬍᬯᬶᬄ᭟᭓᭔᭟ᬯᬯᬸᬗ᭄ᬮᬶᬮᬶᬃᬗᬸᬦᬶᬏᬜ᭄ᬚᬶᬂᬭᬶᬂᬧᬢᬸᬭ᭄ᬯ

ᬦ᭄᭞ᬤᬤ᭄ᬬᬜᬯᬾᬦ᭄ᬢᭂᬦ᭄ᬫᬮᬶᬄ᭞ᬳᬸᬚᬭᬶᬂᬧᬵᬦ᭄ᬢᬭ᭞ᬓᬬᬾᬓᬶᬓᬦᬂᬰᬩ᭄ᬥᬵ᭞ᬇᬓᬸᬚᭀᬤᭀᬦᬾᬲᬸᬚᬵᬢᬶ᭞ᬧᬓ᭄ᬯᬦᬶᬂᬪ᭄ᬯᬦ᭞ᬫᬓᬓᬜ᭄ᬘᬶᬗᬶᬂᬧᬸᬭᬶ᭟᭓᭕᭟ᬫᬗ᭄ᬓᬰᬩ᭄ᬤᬳᬧᬵᬦᬬᬦ᭄ᬢᬲᬥᬬ᭞ᬬᬦ᭄ᬲᬶᬭᬢᬸᬮᬸᬲ᭄ᬳᬲᬶᬄ

᭞ᬲᬓ᭄ᬯᬾᬄᬧ᭄ᬭᬬᭀᬕ᭄ᬬ᭞ᬫᬃᬫ᭄ᬫᬦᬶᬂᬳᬸᬫ᭄ᬦᭂᬗ᭞ᬓᬬᬦᭀᬭᬳᬦᬰᬓ᭄ᬢᬶ᭞ᬤᬳᬢ᭄ᬦᬶᬃᬕᬸᬡ᭄ᬦᬵ᭞ᬫᬦᬶᬢᬶᬲᬂᬪᬸᬧᬢᬶ᭟᭓᭖᭟ᬧ᭄ᬭᬫᬲᬯᬸᬃᬲᬶᬭᬧᬢᬶᬄᬢᬸᬮᬓᬾᬧᬂ᭞ᬧᬸᬓᬸᬮᬸᬧᬝᬶᬓ᭄ᬳᬚᬶ᭞ᬤᬾᬯᬧᬦᭂᬫ᭄ᬩᬳᬦ᭄᭞ᬗᬸᬤᬭ

